
SUDYALAR MUSTAQILLIGI VA UNI TA'MINLASH
KAFOLATLARINING NAZARIY-HUQUQIY TAHLILI:
TAKOMILLASHTIRISH MASALALARI

Annotatsiya. Ushbu maqolada sud hokimiyatining shakllanish tarixi, sudyalar mustaqilligi va uni ta’minlash
kafolatlari tushunchalarining huquqiy tabiati, shuningdek, sudyalar mustaqilligi kafolatlari tizimi atroflicha
yoritilgan. Shuningdek, xorijiy mamlakatlar, xususan, Qozog‘ston Respublikasi tajribasi misolida sudyalar
mustaqilligi kafolatlarining qiyosiy-huquqiy tahlili o‘tkazilgan. Tadgqiqot jarayonida qiyosiy-huquqiy, tizimli
tahlil, tarixiy va formal-yuridik metodlardan foydalanilgan. Natijada sudyalar mustagqilligining institutsional va
shaxsiy turlari o‘rtasidagi farqlar aniglangan hamda amaldagi tizimda mavjud institutsional, shaxsiy, protsessual
va moddiy kafolatlarning kamchiliklari ko‘rsatib o‘tilgan. Jumladan, sudyalik lavozimiga tanlash jarayonida
shaffoflikning yetishmasligi va amaliyotda sudyalar faoliyatiga aralashuv holatlari mavjudligi tahlil gilingan.
Magqolada sudyalar mustaqilligi kafolatlarini yetarli darajada ta’minlamasdan turib, huquqiy davlatni barpo etish
mumkin emasligi ilmiy asoslab berilgan.

Kalit so‘zlar: sud hokimiyati, sudyalar mustagqilligi, sudyalar mustagqilligi kafolatlari, institutsional mustagqillik,
shaxsiy mustaqillik, sudyalar maqomi

HE3ABHUCHUMOCTD CYIEM U TEOPETHUKO-ITIPABOBOI AHAJIU3 TAPAHTUM EE OBECIIEYEHUA:
BOITPOCbI COBEPIIEHCTBOBAHHUA

Bo6ona3apoB MyxamMma:xoH My3addap yriuy,
6a30BbI{ JOKTOPAHT, IPENO/jaBaTe b

CeKTopa CyJie6HOM BJIACTH, aiIBOKATYPbI

Y MPaBOOXPAHUTEJbHBIX OpraHoB TallKeHTCKOTO0
roCcy/ZlJapCTBEHHOTO OPUIUYECKOTO YHUBEPCUTETA

AHHOmMayus. B danHoli cmambe 8cecmopoHHe 0cg8ewjaromcsi UCmopusi CmMaHog/eHusl cyde6HOU eaacmu,
npasosas npupoda noHsmuil He3asucumocmu cydell u zapaHmull eé obecneyeHus, A makxjce cucmemd
eapaumull Heszagucumocmu cydell. Kpome mozo, npogedéH cpasHUmMeNbHO-Npagosoll aHaAu3 edpaHmull
Heszagucumocmu cydell HA npumepe onblma 3apybedxcHblx eocydapcms, 8 yacmHocmu Pecnybauku KasaxcmaH. B
X00e uccaedo8aHusl UCNO/Ab308ANUCH CPAGHUMEAbHO-NPABOBOL, CUCMEMHO-AHAAUMUYECKUL, ucmopuveckutl u
¢opmaavHo-topuduveckuli Memodsl. B pe3ysbmame 6bliU B8blsi8/A€Hbl paA3AUYUS MeHcdy UHCMUMYYUOHAAbHOU
U Ju4HOU He3agucuMocmbvlo cydell, a makxyce 0003HA4eHbl Hedocmamku UHCMUMYYUOHA/AbHbIX, JIUYHBIX,
npoyeccyanbHulX U Mamepua/abHblX 2apaHmuli, cyuecmeyrwwux 6 delicmgyroujeli cucmeme. B uacmHocmu,
NpoaHa/Au3uUpo8aHvl HeAOCMAamouvHass npo3pavHoOCmMbv npoyecca omoéopa Ha 00ANHHOCMb CcydbU U CAy4aU
sMeulamebcmea 8 dessme/sbHOCMb cydell, B&cmpevarowuecst Ha npakmuke. B cmamoe HayyHo o6ocHosaHo, ymo 6e3
Hadzexcaujezo obecneveHus 2apaHmulti Heaagucumocmu cydeli HEB03MONCHO NOCMpoOeHUe NPago8o2o 20cydapcmaa.

THEORETICAL AND LEGAL ANALYSIS OF THE INDEPENDENCE OF JUDGES AND GUARANTEES
FOR ENSURING IT: ISSUES OF IMPROVEMENT

Bobonazarov Muhammadjon Muzaffar ugli,
Basic Doctoral Student,

Lecturer of the Department of Judiciary,
Advocacy and Law Enforcement Agencies,
Tashkent State University of Law

Abstract. This article provides a detailed overview of the history of the formation of the judiciary, the legal
nature of the concepts of judicial independence and guarantees for its provision, as well as the system of guarantees
for judicial independence. Additionally, a comparative legal study of judicial independence guarantees was
conducted using the experience of foreign countries, specifically the Republic of Kazakhstan. Comparative-legal,
systematic analysis, historical and formal-legal methods were used in the research process. As a result, the
differences between the institutional and personal types of judicial independence were identified, and the
shortcomings of institutional, personal, procedural and material guarantees in the current system were shown.
In particular, the lack of transparency in the selection process for judicial positions and the presence of cases of
interference in the activities of judges in practice were analyzed. The article scientifically substantiates that it is
impossible to build a rule-of-law state without adequately ensuring guarantees for the independence of judges.

Keywords: judicial power, independence of judges, guarantees of judicial independence, institutional

independence, personal independence, status of judges

Kirish

Demokratik huquqiy davlatning muhim asos-
laridan biri - mustagqil va adolatli faoliyat yurituv-
chi sud hokimiyatining mavjudligidir. Sudyalar
mustaqilligi masalasini tahlil qilishdan avval,
“sud hokimiyati” tushunchasining mazmun-
mohiyatiga to‘xtalib o‘tish magsadga muvofig.
Sud hokimiyati davlat mexanizmining eng asosiy
bo‘g‘inlaridan biri bo‘lib, u hokimiyatlar bo‘lini-
shi prinsipiga ko‘ra, qonunchilik va ijro etuvchi
hokimiyatlardan mustagqil ravishda o‘z faoliyatini
amalga oshiradi. Hokimiyatlar bo‘linishi doktri-
nasining genezisi antik davr siyosiy-falsafiy tafak-
kuriga borib taqaladi. Mazkur tarixiy bosqichda
davlat funksiyalarining differensiyalashuvi, ara-
lash va muvozanatlashgan boshqaruv tizimiga oid
konseptual qarashlar shakllangan bo‘lib, ushbu
g'oyalar hokimiyatlar bo‘linishi nazariyasining
rivojlanishida muhim o‘rin tutgan (Vile, 1998).
Xususan, Arastu o‘zining “Siyosat” asarida davlat-
ning uchta elementi va vakolatlarini ifodalovchi
idoralarni alohida ajratib ko‘rsatgan.

Birinchisi - urush va tinchlik masalalari,
gonunlarni gabul qilish, olim jazosi, badarg‘a va
musodara qilish, shuningdek, rasmiy lavozimlar-
ga tayinlash kabi vakolatlarga ega bo‘lgan xalq yi-

g'inidir. Ikkinchisi - davlat organlari tizimi, ular-
ning soni, tarkibi va vakolat doirasini belgilovchi
ma’muriy-boshqaruv elementidir. Uchinchisi esa
odil sudlovni amalga oshiruvchi sudlar tizimini
0‘z ichiga olgan (Aristotel, 1983). Shuni ta’kidlash
joizki, Aristotel davlatning ushbu uchta tarkibiy
gismi bir-biridan mustaqil bo‘lishi kerakligi haqi-
dagi g‘oyani ilgari surmagan.

Aristotelning ushbu garashlari ma'lum ma’no-
da Rim davlatchiligida o‘z aksini topgan. Zero, u
yerda xalq yig‘ini, senat va davlat xizmatchilari
(boshqgaruvchilar) institutlari faoliyat yuritib, ular
o‘zaro tiyib turish va muvozanat prinsipi asosida
ish olib borgan. Biroq Rim imperiyasining bar-
ham topishi va Yevropaning mayda feodal dav-
latlarga bo‘linib ketishi natijasida, O‘rta asrlardan
to XVIII asrga gadar davlat hokimiyati yagona
merosxo‘r hukmdorlar qo‘lida to‘plandi. Bu davr-
da faqat XVI asrdagi ingliz parlamentarizmining
rivojlanishini istisno tarigasida ko‘rsatib o‘tish
mumkin (Ervin, 1970).

Yevropada diniy mafkura va feodal tuzumga
garshi kurashish barobarida, davlat va huqugning
dunyoviy doktrinasini ishlab chigishga alohida
e’tibor berila boshlandi. Xususan, Angliyada
parlamentarizmning vujudga kelishi Uyg‘onish

davrida davlat hokimiyatini uchga bo‘lish zarur-
ligi haqidagi antik g‘oyaning qayta jonlanishiga
xizmat qildi. Bu qarashlar ingliz mutafakkiri Jon
Lokkning “Davlat boshqaruvi to‘grisida ikkita
traktat” asarida yangicha talginda aks etdi.
Mutafakkir davlat hokimiyatini uchta tarmoqqa -
gonunchilik, ijro va federativ bo‘g‘inlarga ajratish
g'oyasini ilgari surdi (Locke, 1988). Jon Lokk o'z
ta’limotida sudlar mustaqil va xolis bo‘lishi lozim-
ligi hagida juda ko‘p gapirgan bo‘lsa-da, hokimi-
yatning mustaqil bo‘g‘inlari haqgida so‘z ketganda,
sud hokimiyatini qonunchilik va ijro kabi alohida
ajratib ko‘rsatmaydi (Kalinina, 2014). U sud hoki-
miyatini ijro etuvchi hokimiyatning tarkibiy qismi
sifatida talqin etgan.

Hokimiyatlar bo‘linishi nazariyasi XVIII asrda
fransuz mutafakkiri va huqugshunosi Sharl Lui de
Monteskye tomonidan yanada kengroq o‘rganildi
hamda yangi konseptual g‘oyalar bilan boyitildi.
Jon Lokkdan farqli o‘laroq, Monteskye davlat
boshqgaruvi tizimida sud hokimiyatini alohida
tarmoq sifatida ajratib ko‘rsatdi va uning mus-
taqilligini ta’'minlashga alohida e’tibor qaratdi.
Aynan uning sa’y-harakatlari bilan sud tizimining
mustaqil bo‘g‘in sifatida e’tirof etilishi mazkur
nazariyaning mukammal shaklga kelishida ham-
da zamonaviy Kkonstitutsiyaviy tamoyillarning
poydevori yaratilishida muhim qadam bo‘ldi.

Rivojlangan davlatlar tajribasiga e’tibor bera-
digan bo‘lsak, ularning barchasida sud hokimiyati
o'z faoliyatini mustaqil tarzda amalga oshiradi.
Zero, sudyalarning mustaqilligini ta’minlash
uchun, eng avvalo, sud hokimiyatining 0‘zi musta-
qil bo‘lishi lozim. Sud hokimiyati haqigatan ham
mustaqil qaror qabul qila olishi uchun muayyan
belgilar va xususiyatlarga ega bo‘lishi kerak.
N.S. Kalinina sud hokimiyatining quyidagi o‘ziga
xos belgilarini ajratib ko‘rsatadi: 1) sud hokimi-
yati - davlat hokimiyatining mustaqil tarmogqlari-
dan biri; 2) mazkur hokimiyat faqatgina sud tizi-
miga kiruvchi sudlarga tegishli; 3) sud hokimiyati
o'z vakolaltlarini fagat o‘zi amalga oshiradi; 4)
mustaqillik, hech kimga bo‘ysunmaslik va alohi-
dalik xususiyatlariga ega; 5) odil sudlovni amalga
oshirish bo‘yicha qonunda alohida protsessual
tartib belgilangan; 6) sud hokimiyati fagat va
fagat qonunga bo‘ysunadi (Kalinina, 2014). Shu-
ningdek, F.F. Muxitdinova sud hokimiyatini davlat
hokimiyatining boshqa tarmoglaridan ajratib
turuvchi quyidagi mezonlarni ilgari suradi: 1)

mustaqillik, muxtorlik hamda qonunchilik va ijro
hokimiyatlari faoliyati ustidan nazorat funksiya-
larining mavjudligi; 2) subyektlar tarkibini aniq
belgilovchi institutsional xususiyat; 3) maxsus
funksional yo‘nalish - faqat odil sudlovni amalga
oshirish (Mukhitdinova, 2012). Mutaxassislar-
ning fikr-mulohazalari tahlili ahuni ko‘rsatadiki,
ular tomonidan qayd etilgan belgilar sud hokimi-
yatining mustaqil va samarali faoliyat ko‘rsatishi-
ni ta'minlashda fundamental ahamiyat kasb etadi.

Asosiy qism

Sudyalar mustaqilligi kafolatlarini o‘rga-
nishdan avval, “sud hokimiyati mustaqilligi” va
“sudyaning shaxsiy mustaqilligi” kabi tushuncha-
larning mazmun-mohiyatini aniqlashtirib olish
lozim. Sud hokimiyatining ijtimoiy va huquqiy
tabiatini, uning vazifalari hamda jamiyat hayotida
tutgan o‘rnini belgilash uchun ushbu toifalarni
lingvistik va yuridik jihatdan tahlil gilish maqgsad-
ga muvofiqdir.

Ma'lumki, “sud” so‘zi o‘zbek tilida keng ma’no-
ga ega bo‘lib, u kontekstga ko‘ra “muassasa”,
“bino”, “sud jarayoni”, “hukm qilish”, shuningdek,
“sudya” yoki “sud hay’ati” tushunchalarining si-
nonimi sifatida ham qo‘llanadi (Madvaliev, 2006).
“Hokimiyat” atamasi esa davlatchilik, boshqaruv
huqugqi, siyosiy hukmronlik, davlat organlarining
gonuniy vakolatlari hamda buyruq berish imko-
niyati kabi ma’nolarni anglatadi.

0O‘zbekiston Respublikasi Oliy sudi va Oliy
xo'jalik sudi Plenumining 1/60-son qaroriga ko‘ra
sud hokimiyati - bu sudlarning Konstitutsiya va
gonunlar ustuvorligi prinsipiga so‘zsiz rioya et-
gan holda jinoiy, fugarolik, iqtisodiy va ma’muriy
ishlarni ko‘rib chigish bo‘yicha mutlaq vakolatidir
(Supreme Court and Supreme Economic Court of
the Republic of Uzbekistan, 1996). Demak, sud
hokimiyati - davlat hokimiyatining mustaqil tar-
mog'i sifatida sudlarga qonun bilan yuklatilgan,
muayyan toifadagi izlarni ko‘rish va odil sudlovni
amalga oshirish huquqi hamda majburiyatlari
majmuidir.

Sudyalar mustaqilligi fenomenini o‘rganish-
dan avval, “mustaqillik” tushunchasining ozi
nimani anglatishiga e’tibor qaratish lozim. Umu-
man olganda, mustaqillik - muayyan subyektning
boshqalarga tobe bo‘lmasligi, alohida va muxtor
maqomga ega ekanligini ifodalaydi. Huqugshu-
noslikda sud hokimiyati mustaqilligi va sudyalar-
ning shaxsiy mustagqilligi bir-biriga uzviy bog'liq

bo‘lsa-da, ular bir xil tushunchalar emas. Zamo-
naviy yuridik doktrinada sud hokimiyatining
mustaqilligi ikki turga ajratiladi: institutsional
mustaqillik va shaxsiy mustaqillik (Aripov, 2022).

Institutsional mustaqillik - sud tizimining dav-
lat hokimiyatining boshqa tarmogqlaridan to‘liq
muxtorligini anglatadi. Bu tushunchalar har qan-
day organ, mansabdor shaxs yoki institutlar to-
monidan sud faoliyatiga qilinadigan ta’sir, tahdid
yoxud aralashuvlardan xoli bo‘lishni, shuningdek,
sud funksiyalarining to‘g‘ri va erkin ijro etilishini
ta'minlaydi. Bundan tashqari, u sudyalarning
vakolat muddatlari daxlsizligi hamda ularning
kasbiy tayyorligi kabi tizimli kafolatlarni ham o‘z
ishiga oladi.

Shaxsiy mustaqillik - sudyaning muayyan sud
ishi bo‘yicha odil sudlovni amalga oshirishidagi
mutlaq erkinligidir. Mazkur jarayon sudyaning
ish yurituvidagi hujjatlar va dalillarga faqat qo-
nun asosida baho berishini taqozo etib, uning fao-
liyatiga tashqi tomondan har ganday to‘g‘ridan
to‘g'ri yoki bilvosita ta’sir o‘tkazishni butunlay
istisno qiladi.

Sudyalar mustagqilligi tushunchasiga quyida-
gicha huquqiy ta’rif berishimiz mumkin. Sudyalar
mustaqilligi - bu sudyaning huquqiy nizolarni hal
etishda fagat qonunga bo‘ysunishi, tashqi ta’sir,
bosim yoki har qanday turdagi aralshuvlardan
xoli holda fagat dalillarga va ichki ishonchiga
asoslangan holda qonuniy, asosli va adolatli qaror
qabul qilishi. Ushbu ta’rif quyidagilarni oz ichiga
oladi: sudyalarning fagat qonunga bo‘ysunishi,
har ganday bosim yoki ularning ishiga aralashish
- sudyalarning qaror qabul qilishida ularga ta’sir
o‘tkaza olmasligi, sudyalar qaror qabul qilishda
fagat dalillarga va ichki ishonchiga tayanishi,
shuningdek, qabul qilayotgan qarorlari qonuniy,
asosli va adolatli bo‘lishi. Hozirgi zamonda sud-
yalar mustaqilligi nafaqat huquqiy tamoyil, balki
fundamental huquqiy qadriyat sifatida ham talgin
gilinmoqgda. Chunki insonning adolatli sudlovga
bo‘lgan huquqi va sudyalar mustagqilligi o‘zaro
uzviy bog‘liqdir. Sudyalar mustagqil bo‘lmasa, odil
sudlovga ham erishib bo‘lmaydi.

Sud hokimiyati mustagqilligi O‘zbekiston Res-
publikasi Konstitutsiyasida ham o‘z aksini top-
gan. Xususan, Konstitutsiyamizning XXIII bobi
(130-140-moddalari) Sud hokimiyatiga ba-
g'ishlangan. 130-moddaga ko‘ra: “O‘zbekiston
Respublikasida odil sudlov fagat sud tomonidan

amalga oshiriladi. O‘zbekiston Respublikasida
sud hokimiyati qonun chigaruvchi va ijro etuvchi
hokimiyatdan, siyosiy partiyalardan, fuqarolik
jamiyatining boshqa institutlaridan mustaqil
holda ish yuritadi” deya ta’kidlangan (Republic
of Uzbekistan, 2023). Bundan tashqari, sudyalar
mustagqilligiga oid ham alohida Konstitutsiya-
mizda norma mavjud. Bosh qomusimizning
136-moddasiga ko‘ra: “Sudyalar mustagqildirlar,
fagat Konstitutsiya va qonunga bo‘ysunadilar.
Sudyalarning odil sudlovni amalga oshirishga
doir faoliyatiga har qanday tarzda aralashishga
yo‘l qo‘yilmaydi va bunday aralashish qonunga
muvofiq javobgarlikka sabab bo‘ladi. Sudyalar
muayyan ishlar bo‘yicha hisobdor bo‘lmaydi. Sud-
yalar daxlsizdir” (Republic of Uzbekistan, 2023).
Ko‘rishimiz mumkinki, Konstitutsiyamizda sud
hokimiyati va sudyalar mustagqilligiga oid norma-
lar mavjud.

Sudyalar mustaqil bo‘lishi uchun ularga
ma’lum bir kafolatlar beriladi va bular sudyalar
mustagqilligi kafolatlari deya nomlanadi. Sudyalar
mustagqilligi kafolatlariga to‘xtalar ekanmiz, O‘z-
bekiston Respublikasining “Sudlar to‘g'risida”gi
Qonuniga murojaat qilmasdan ilojimiz yo'q.
“Sudlar to‘g‘risida”gi Qonunning 9-bobi “Sudyalar
mustagqilligining asosiy kafolatlari” deb nomlan-
gan. Ushbu Qonunning 63-moddasi “Sudyalarning
mustaqilligini ta’minlash” deb nomlanib, unga
ko‘ra: “Sudyalarning mustaqilligi quyidagilar
orqali ta'minlanadi:

- ularni qonunda belgilangan tartibda lavo-
zimiga saylash, tayinlash, sudyalik vakolatlarini
to‘xtatib turish va tugatish;

- sudyaning daxlsizligi;

- odil sudlovni amalga oshirishdagi qat’iy tar-
tib-taomil;

- qarorlarni chiqarish chog‘ida sudyalar mas-
lahatlashuvining sir tutilishi va uni oshkor qilishni
talab etishning tagiglanishi;

- sudyaga hurmatsizlik qilganlik, odil sudlovni
amalga oshirish bo‘yicha faoliyatiga aralashganlik
va sudyaning daxlsizligini buzganlik uchun qo-
nunda belgilangan javobgarlik;

- sudyaga davlat hisobidan uning yuksak
maqomiga munosib moddiy va ijtimoiy ta’'minot
berish.

- sudyaning mustaqilligini cheklaydigan
gonunchilik hujjatlarini qabul qilishga yo‘l qo'yil-
maydi;

- sudya, uning oila a’zolari va ularning mol-
mulki davlatning alohida himoyasida bo‘ladi”
(Republic of Uzbekistan, 2021). Demak, ko‘rishi-
miz mumkinki, sudyalar mustaqilligi kafolatlari
ushbu normada keltirilgan kafolatlar tizimidan
iborat. Sudyalar mustaqilligi kafolatlari tushun-
chasiga quyidagicha ta’rif berishimiz mumkin.
Sudyalar mustagqilligi kafolatlari - sudyalarning
odil sudlovni amalga oshirishda siyosiy, ma’'mu-
riy, moddiy yoki boshqga har qanday tashqi omil-
larning ta’sirini istisno etish maqgsadida davlat
tomonidan belgilanadigan va ta’'minlanadigan
huquqiy himoya choralarining yaxlit tizimi. Ush-
bu tizimlarga to‘xtalsak, birinchisi - institutsional
kafolat. Ya’'ni sudyalarning qonunda belgilangan
tartibda lavozimiga saylash, tayinlash, sudya-
lik vakolatlarini to‘xtatib turish va tugatish.
Ushbu kafolatni qonunda belgilangan tartibda
ta'minlash Sudyalar Oliy Kengashi zimmasida.
Chunki Sudyalar Oliy Kengashi sudyalar korpu-
sini shakllantiradi. Ikkinchisi - shaxsiy kafolat,
sudyalarning daxlsizligidir. Ushbu kafolat ham
sudyalarning mustagqilligi uchun juda ham zarur
hisoblanadi. Uchinchisi - protsessual kafolat.
Ya’ni odil sudlovni amalga oshirishdagi qat’iy tar-
tib-taomil. To‘rtinchisi - moddiy kafolat, sudyaga
davlat hisobidan uning yuksak maqomiga muno-
sib moddiy va ijtimoiy ta’'minot berish. Sudyalar
mustaqilligining amalda ta’'minlanishi ularning
munosib darajada moddiy jihatdan ta’minlani-
shiga bevosita bog‘lig. Kam maosh oluvchi sudya
korrupsiyaga ko‘proq moyil bo‘lishi va tashqi
ta’sirlarga nisbatan zaif bo‘lishi mumkin. Shu sa-
babli sudyalarning ish haqji, ijtimoiy ta'minoti va
uy-joy bilan ta’'minlanishi kabi masalalar qonun
darajasida kafolatlar tizimining ajralmas qismi
sifatida belgilangan.

Ushbu kafolatlar ta’'minlanmas ekan, sudyalar
to‘lagonli mustaqil bo‘la olmaydi. Sudyalar mus-
taqilligi kafolatlari - zamonaviy huqugqiy davlat
qurilishining poydevori bo‘lmish fundamental
huqugqiy tamoyil va qadriyat sifatida talqin etilishi
lozim. O‘zbekiston Respublikasi Konstitutsiyasining
136-moddasi va “Sudlar to‘g‘risida”gi Qonunining
63-moddasida mustahkamlangan institutsional,
shaxsiy, protsessual va moddiy kafolatlar majmui
sudyalarning tashqi ta’sir va aralashuvlardan
himoyalanganligini huquqiy jihatdan ta’'minlaydi.
Biroq mazkur kafolatlar nafagat qonun darajasi-
da mustahkamlanishi, balki amalda to‘laqonli ijro

etilishi zarur. Zero, sudyalar mustagqilligi kafolat-
larini amalda ta’'minlamasdan turib odil sudlovga
erishib bo‘Imaydi.

Yurqorida ta'kidlanganidek, “Sudlar to‘g‘risi-
da”gi  Qonunning 63-moddasida  sudyalar
mustagqilligini ta’'minlovchi olti asosiy kafolatlar
belgilangan bo‘lsa ham, biroq amaliyotda va
nazariy tahlillar bir gator muammolarning mav-
judligini ko‘rsatmoqda. Institutsional kafolatlar
nuqtayi nazaridan, sudyalik lavozimiga tanlash
va tayinlash tartibida shaffoflikning yetarli emas-
ligi asosiy muammolardan biri bo‘lib qolmoqda.
Garchi sudyalar korpusini shakllantirish vazifasi
Sudyalar Oliy Kengashi zimmasiga yuklatilgan
bo‘lsa-da, Kengash tomonidan jami 40 nafar
sudyaning vakolatlari muddatidan ilgari tugatil-
ganligi diggatni tortadi. Ushbu ko‘rsatkich amali-
yotda sudyalar lavozimi barqarorligi tamoyilining
ma’lum darajada zaif yoki nisbiy xarakterga ega
ekanligidan dalolat beradi (Supreme Judicial Co-
uncil of the Republic of Uzbekistan, 2024).

Bundan tashqari, amaliyotda sud raislari
tomonidan boshqa sudyalarga bosim o‘tkazish
holatlari hali ham to‘liq bartaraf etilmagan. 0‘z-
bekiston Respublikasi Sudyalar Oliy Kengashi
tomonidan 2024-yil 15-mayda tasdiglangan
Sudyalar odobi kodeksida sudya faqat o‘z vakolat-
larini amalga oshirishda mustagqil bo‘lishi va unga
ta’sir o‘tkazilishiga yo‘l qo‘yilmasligi belgilangan.
O‘zbekiston Respublikasi Jinoyat Kodeksining
236-moddasida tergov qilishga yoki sud ishlarini
hal etishga aralashish jinoiy javobgarlik asosi
sifatida belgilangan bo‘lsa-da, amaliyotda sud ish-
lariga noqonuniy aralashish holatlari hali-hanuz
uchrab turibdi. O‘zbekiston Respublikasi Prezi-
dentining 2023-yil 16-yanvardagi “Odil sudlovga
erishish imkoniyatlarini yanada kengaytirish
va sudlar faoliyati samaradorligini oshirishga
doir qo‘shimcha chora-tadbirlar to‘grisida”gi
PF-11-sonli Farmonida bunday qilmishlar uchun
javobgarlikni kuchaytirirish zarurligi qayd etilgan.
Xususan, unda sudyalar faoliyatiga har ganday
shaklda ta’sir o‘tkazish, shu jumladan, davlat ido-
ralari va mansabdor shaxslarning aralashuvlariga
butunlay barham berish sharti alohida ta’kidlan-
gan (President of Republic of Uzbekistan, 2023).

Shuningdek, ushbu Farmonga ko‘ra sudyalar-
ning mustaqilligi va daxlsizligi kafolatlarini mus-
tahkamlash, sudga hurmatsizlik qilish hamda sud
ishiga aralashish holatlarining oldini olish bo‘yi-

cha samarali mexanizmlarni ishlab chiqish vazifa-
lari belgilangan. Ko‘rinib turibdiki, ushbu Farmon
sudyalar mustagqilligining institutsional-huqugqiy
kafolatlari tizimini rivojlantirishda hamda odil
sudlovni ta’minlashda fundamental ahamiyatga
ega normativ-huquqiy hujjat hisoblanadi.

Sudyalar mustagqilligining muhim kafolatlari-
dan biri - sudyaning oila a’zolari hamda ularning
mol-mulki davlat himoyasida bo‘lishining belgi-
langanligidir. Biroq amaliyotda ushbu himoyani
amalga oshirishnng aniq huquqiy mexanizmlari
yetarlicha tartibga solinmagan. Chunonchi, amal-
dagi qonunchiligimizda sudyaning oila a’zolariga
nisbatan bosim o‘tkazganlik yoki tahdid qilganlik
uchun to‘g'ridan to‘gri ma’muriy yoxud jinoiy
javobgarlik choralari nazarda tutilmagan.

Xorijiy mamalakatlarni sudyalar mustagqil-
ligining kafolatlariga e’tibor beradigan bo‘lsak,
Qozog'iston Republikasida 2000-yil 25-dekabrda
gabul qilingan “Sud tizimi va sudyalar maqomi
to‘g'risida”gi Konstitutsiyaviy qonun bilan tartib-
ga solinadi. Ushbu Qonun O‘zbekiston Respubli-
kasining “Sudlar to‘g'risida”’gi Qonunidan fargli
o‘laroq, Konstitutsiyaviy qonun maqomiga ega
bo‘lib, sudyalar maqomini yanada mustahkam
kafolatlaydi. Qozog‘istonning ushbu Konsti-
tutsiyaviy qonunining 26-moddasida sudyalar
mustaqilligining quyidagi kafolatlari belgilangan
bo‘lib, bular: odil sudlovni amalga oshirishga
doir qonunchilik tartibi, sudyalar faoliyatiga
aralashganlik va sudga hurmatsizlik qilganlik
uchun qonuniy javobgarlik, sudyaning daxlsiz-
ligi, maslahatlashuvning sir tutilishi, sudyaning
moddiy va ijtimoiy ta’minoti, muayyan ishlar
bo'yicha sudyaning hisobdor emasligi (Republic
of Kazakhstan, 2000). Yuqoridagi ro‘yxatni O‘z-
bekiston qonunchiligi bilan solishtirgan holda,
kafolatlar ro‘yxati o‘xshash ekanligini ko‘rishimiz
mumkin. Birog muhim farqlar ham mavjud. Qo-
zog‘istonda sudyalar maqomini tartibga soluvchi
alohida Konstitutsiyaviy qonunning mavjudligi,
kafolatlarning yuridik kuchini oshiradi va ularni
oddiy qonun orqali o‘zgartirib bo‘lmaydigan da-
rajada mustahkamlaydi.

Qozog'iston (Republic of Kazakhstan. 2000),
Germaniya (Federal Republic of Germany, 1961),
Fransiya (Republic of France, 1958) va boshqa
ko‘plab rivojlangan davlatlar tajribasi shuni
ko‘rsatadiki, sudyalar mustaqilligi kafolatlarini
alohida qonun, ya’'ni sudyalarning maqomini

alohida maxsus qonun orqali tartibga solish eng
samarali yondashuv hisoblanadi. Bunday qonun
sudyalarning huqugqlari, majburiyatlari, kafolat-
lari, javobgarligi, moddiy ta’'minoti va ijtimoiy
himoyasini yaxlit tizimda mustahkamlaydi. “Sud-
yalarning maqomi to‘g'risida”gi alohida qonun
gabul qilish quyidagi imkoniyatlarni yaratadi:
sudyalar institutiga oid barcha me’yorlarni bitta
hujjatda to‘plash; kafolatlarni yuqori darajadagi
yuridik normativ hujjatda mustahkamlash; xal-
garo standartlarga muvofiqlashtirish; sudyalar
tanlovi, malakasini oshirish va baholash mezonla-
rini yaxlit belgilash; sudyalarni lavozimidan ozod
qilish asoslarini aniglashtirish.

Shuningdek, Qozog‘iston Respublikasi tajriba-
sidan kelib chiqib, sud tizimini moliyalashtirish-
ning quyi chegarasini qonun darajasida belgilash
kerak. Sud tizimiga davlat byudjetidan ajrati-
ladigan mablag'ning minimal ulushi (masalan,
byudjetning kamida 0,5-1 foizi)ni qonunchilikda
mustahkamlash sud hokimiyatining moliyaviy
mustagqilligini ta'minlashga xizmat qiladi.

Bundan tashqari, sudyalik lavozimiga tanlash
jarayonining shaffofligini ta’minlash maqsadida
quyidagi choralarni amalga oshirish maqgsadga
muvofiq hisoblanadi: sudyalik lavozimiga da'vo-
gar nomzodlar va ularning imtihon (baholash)
natijalari to‘grisidagi ma’lumotlarni ommaviy
ravishda e’lon qilib borish; tanlov va suhbat
jarayonlarining barcha bosqichlarida videoyozuv
tizimini qayd etish va ularning arxivini saqlash;
nomzodlarni baholash jarayoniga mustaqil
ekspertlar (akademik doira vakillari, advokatlar,
fugarolik jamiyati institutlari vakillari)ni jalb
etish; tanlov natijalari yuzasidan har bir nomzod
bo‘yicha asoslantirilgan yozma xulosa chiqarish
majburiyatini belgilash.

Fikrimizcha, “Sudlar to‘g‘risida”’gi Qonunning
63-moddasida sudya oila a’zolari himoyasi dek-
larativ tarzda belgilangan bo‘lsa-da, amaliyotda
ushbu himoyani amalga oshirishning aniq mexa-
nizmlari tartibga solinmagan. Shu bois, sudyaning
oila a’zolariga nisbatan har qanday shaklda g‘ay-
riqonuniy ta’sir o‘tkazish harakatlarini sudyaning
o‘ziga ta’sir o‘tkazish bilan teng darajadagi jinoiy
javobgarlik asosi sifatida qonunchilikda mustah-
kamlash lozim.

Xulosa
Yuqoridagi  fikrlarimizni = xulosalaydigan
bolsak, tadqiqot jarayonida sudyalar musta-

qilligi va uni ta’'minlash kafolatlarining tushun-
chalariga ta’rif berildi. Shuningdek, sudyalar
mustaqilligining ikki asosiy turi: institutsional
va shaxsiy mustaqillik kabi turlariga to‘xtalindi.
Institutsional mustaqillik sudning qonunchilik va
ijro hokimiyatidan tashkiliy-huquqiy jihatdan aj-
ralgan holda faoliyat yuritishini anglatsa, shaxsiy
mustaqillik esa sudyaning har qanday tashqi bo-
sim va ta’sirlardan xoli bo‘lgan holda garor qabul
qilishini ifoda etadi.

Shuningdek, O‘zbekiston Respublikasi Konsti-
tutsiyasining 130-moddasi va 136-moddasi ham-
da “Sudlar to‘grisida”’gi Qonunning 63-moddasi
tahlili tizimi shuni ko‘rsatdiki, milliy qonunchi-
ligimizdagi sudyalar mustaqilligining kafolatlari
tizimi institutsional, shaxsiy, protsessual va
moddiy kafolatlardan tashkil topgan bo‘lib, bu ka-
folatlar o‘zaro uyg‘un mexanizm tarzida ishlashi
lozim. Biroq tadqiqot davomida aniglangan aso-
siy muammo shundaki, ushbu kafolatlar qonun-
chilikda mustahkamlangan bo‘lsa-da, amaliyotda
ularning ro‘yobga chiqishi hamon yetarlicha
darajada to‘liq ta'minlanmayapti. Xususan, sudya-
larni lavozimga saralash jarayonida shaffoflikning
yetarli emasligi, sud raislari tomonidan sudya-
larga nisbatan bosim o‘tkazilishi va sud ishlari

tahliliga (yoki hal etilishiga) aralashish holatlari
buning yaqqol misolidir.

Bundan tashqari, olib borilgan qiyosiy-
huquqiy tahlillar Qozog‘iston (2000-yil), Ger-
maniya va Fransiya tajribasi asosida sudyalar
mustagqilligi kafolatlarini alohida maxsus hujjat
- “Sudyalar maqomi to‘g‘risida”gi Konstitutsi-
yaviy qonun orqali tartibga solish eng samarali
yondashuv ekanini ko‘rsatadi. Xususaan, Qozo-
g'iston Respublikasining 2000-yil 25-dekabrda-
gi “Sud tizimi va sudyalar maqomi to‘g‘risida”gi
Konstitutsiyaviy qonuni sudyalar mustaqilligi
kafolatlarining yuridik kuchini oshirib, ularni
oddiy qonunlar vositasida o‘zgartirib bo‘l-
maydigan darajada mustahkamlaydi. Shu
bois O‘zbekiston Respublikasida ham “Sudlar
to‘g'risida”gi Qonun doirasidagi alohida boblar
bilan cheklanib qolmasdan, sudyalarning huqu-
gqiy maqomini yaxlit tartibga soluvchi mustaqil
gonun gabul qilish zaruriyati yuqorida asoslab
berildi.

Sudyalar mustaqilligi kafolatlarini yetarli
darajada ta’'minlamasdan turib, huquqiy davlatni
barpo etib bo‘lmaydi. Zero, insonning adolatli
sudlovga bo‘lgan huqugqi va sudyalar mustaqilligi
o‘zaro uzviy bogliq tushunchalardir.

